
							                                                                              Bakı şəhəri                                                                       “___” _____________ 2024-cü il


Bu Müqaviləni, bir tərəfdən bundan sonra “İçraçı” adlandırılacaq Azərbaycan Respublikasının Maliyyə Nazirliyi yanında Dövlət Xəzinədarlıq Agentliyinin direktor müavini Rüfət Oruclunun şəxsində və digər tərəfdən bundan sonra “Sifarişçi” adlandırılacaq, ____________________________________________________________________________________________________________________________________________________________şəxsində birlikdə “Tərəflər”, ayrılıqda “Tərəf” adlandırılaraq, aşağıdakı şərtlər əsasında bağladıq.


1. Müqavilənin predmeti
1.1 Bu Müqavilə Sifarişçinin “Xəzinədarlığın İnformasiya İdarəetmə Portalı”na qoşulması və Sifarişçiyə məxsus məlumatların alınması və göndərilməsi şərtlərini müəyyən edir.
1.2 İcraçı tərəfindən “Xəzinədarlığın İnformasiya İdarəetmə Portalı” vasitəsi ilə təqdim olunan xidmətlər və istifadəçi qaydaları ayrıca təlimat şəklində https://portal.dxa.gov.az internet resursunda yerləşdirilir.
1.3 Sifarişçi qismində dövlət büdcəsindən maliyyələşən və dövlət büdcəsindən maliyyə yardımı alan təşkilatlar, həmçinin digər dövlət təşkilatları çıxış edirlər.



2. Tərəflərin hüquq və vəzifələri
2.1  İcraçının hüquq və vəzifələri:

2.1.1 Sifarişçi tərəfindən təqdim olunmuş  bu Müqavilənin “1 №-li Əlavə”sində göstərilən məlumatları yoxlamaq, səhv aşkar etdikdə bu barədə Sifarişçiyə məlumat vermək və  “Əlavə”ni dəqiqləşdirmə aparılması üçün geri qaytarmaq;
2.1.2 Bu Müqavilə İcraçı tərəfindən imzalandığı halda bu barədə Sifarişçinin bu Müqavilənin “1 №-li Əlavə”sində göstərilən elektron ünvanına bildiriş göndərmək;
2.1.3  “Xəzinədarlığın İnformasiya İdarəetmə Portalı”nın xidmətlərindən istifadə qaydalarını Sifarişçi tərəfindən müəyyən olunmuş məsul şəxsə (şəxslərə) izah etmək;
2.1.4  Sifarişçiyə keyfiyyətli və mümkün qədər fasiləsiz xidmətlər göstərmək və ortaya çıxan problemlərin vaxtında aradan qaldırılmasını təmin etmək;
2.1.5 Sifarişçi tərəfindən təqdim olunmuş fərdi məlumatların mühafizəsini təşkil etmək;
2.1.6 xidmətin iş rejimi və parametrləri barədə Sifarişçini məlumatlandırmaq, onun qeyd və təkliflərini nəzərə almaq.
2.1.7 bu Müqavilədə nəzərdə tutulmuş xidmətin icrası ilə bağlı hər hansı dəyişikliklər barədə Sifarişçiyə vaxtında məlumat vermək.
2.1.8 bu müqavilə ilə müəyyən olunan digər şərtlərə və öhdəliklərə əməl etmək.


2.2  Sifarişçinin hüquq və vəzifələri:
2.2.1 “Xəzinədarlığın İnformasiya İdarəetmə Portalı”ndan istifadə üzrə  məsul şəxsi (şəxsləri) təyin etmək;
2.2.2 bu Müqavilənin tərkib hissəsi olan “1 №-li Əlavə”də tələb olunan məlumatları müvafiq qaydada doldurmaq;
2.2.3 təşkilatın VÖEN-inin və sistemdən istifadə edəcək məsul şəxsin (şəxslərin) şəxsiyyət vəsiqəsinin surətini bu müqaviləyə əlavə etmək;
2.2.4 təqdim edilən bütün məlumatların doğruluğunu yoxlamaq;
2.2.5  “Xəzinədarlığın İnformasiya İdarəetmə Portalı”nın xidmətlərindən istifadə zamanı meydana çıxan hər hansı bir problem haqda İcraçıya məlumat vermək.
2.2.6 Xidmətdən istifadə zamanı əldə olunmuş məlumatların mühafizəsini qanunvericiliklə müəyyən olunmuş qaydada təmin etmək;
2.2.7 bu müqavilə ilə müəyyən olunan digər şərtlərə və öhdəliklərə əməl etmək.

3. Digər şərtlər
3.1 Bu müqaviləyə edilən hər hansı dəyişikliklər və əlavələr hər iki tərəf imzaladıqdan sonra qüvvəyə minir və bu müqavilənin ayrılmaz tərkib hissəsi hesab edilir.
3.2  Hazırki müqavilə eyni hüquqi qüvvəyə malik 2 (iki) nüsxədə tərtib edilmişdir. Müqavilə tərəflərin hər birində orijinal  nüsxədə saxlanılır.


4. Müqavilə üzrə sənədləşdirmənin aparılması
Müqavilə üzrə yazışma (o cümlədən xəbərdarlıq, bildiriş və s.) elektron, yaxud kağız daşıyıcı vasitəsilə aparılır. Göndərilən sənədlər (məlumatlar) digər tərəfin ünvanına çatdığı tarixdən qüvvəyə minir.
5. Tərəflərin məsuliyyəti
5.1  İcraçı və Sifarişçi  təqdim edilən bütün məlumatların doğruluğuna görə məsuliyyət daşıyırlar.
5.2  Bu müqavilə üzrə öhdəliklərin yerinə yetirilməməsinə və yaxud lazımi qaydada yerinə yetirilməməsinə görə İcraçı və Sifarişçi bu Müqavilənin şərtlərinə və qüvvədə olan müvafiq qanunvericiliyə uyğun qaydada məsuliyyət daşıyırlar.
5.3  İcraçı birbaşa, yaxud dolayısı ilə onun nəzarət dairəsindən kənarda olan səbəb nəticəsində baş verən xətalara (gecikmə və s.) görə Sifarişçi  qarşısında məsuliyyət daşımır.

6. Mübahisəli məsələlərin həlli
6.1 Tərəflər müqavilə üzrə öz aralarında yaranmış mübahisəli məsələləri və ya qeyri-müəyyənlikləri danışıqlar və qarşılıqlı güzəştlər yolu ilə həll etməyə çalışmalıdırlar.
6.2 Mübahisəli məsələləri və qeyri-müəyyənlikləri danışıqlar yolu ilə 30 gün müddətində həll etmək mümkün olmadıqda, bu məsələlər Azərbaycan Respublikasının mövcud qanunvericiliyinə əsasən həll edilməlidir.


7. Məxfilik
Hazırkı müqavilənin icrası ilə bağlı Tərəflər onlara məlum olan məlumatları digər tərəfin dəqiq ifadə olunmuş yazılı icazəsi olmazsa, heç bir üçüncü tərəfə verməməli və müzakirə etməməlidirlər.

8. Fors-major (Gözlənilməyən səbəb)
8.1  Müqavilənin icrasına qarşısıalınmaz qüvvə (fors-major hallar) təsir göstərərsə, İcraçı müqavilə şərtlərinin pozulmasına görə məsuliyyət daşımır.
8.2 Qarşısıalınmaz qüvvə dedikdə bu Müqavilənin iştirakçıları (tərəfləri) tərəfindən nəzarət edilməsi və ya tənzimlənməsi mümkün olmayan, onların səhvi və ya laqeydliyi nəticəsində baş verməyən, qabaqcadan nəzərdə tutulması mümkün olmayan hadisələr başa düşülür. Bunlara müharibələr, təbii fəlakətlər, epidemiyalar, epizootiyalar, karantinlər, embarqolar, dövlətin adından çıxarılan qərarlar və bu kimi digər hallar aid edilir.
8.3 Qarşısıalınmaz qüvvənin təsiri nəticəsində müqavilədən irəli gələn öhdəliklərini yerinə yetirə bilməyən və ya öhdəliklərinin icrasında fasilə yaranan tərəf mövcud vəziyyətlə bağlı digər tərəfi dərhal məlumatlandırmalıdır.


9. Müqavilənin qüvvəyə minməsi
9.1 Müqavilə hər iki tərəfin imzaladığı gündən qüvvəyə minir və bu Müqavilənin 9.2-ci bəndi ilə müəyyən olunan hallarda  müqaviləyə xitam verilməsi tarixinədək qüvvədə qalır.
9.2 Müqavilənin ləğv edilməsi ilə bağlı tərəflərdən birinin digərinə yazılı müraciəti, həmçinin tərəflərdən hər hansı birinin ləğvi, yaxud yenidən təşkili hallarında müqaviləyə xitam verilir.
9.3 Bu Müqaviləyə xitam verildiyi tarixdən Sifarişçinin “Xəzinədarlığın İnformasiya İdarəetmə Portalı”ndan istifadə imkanı İcraçı tərəfindən dayandırılır. 


	Təşkilatın adı    _________________ 

______________________________
                (Sifarişçinin  vəzifəsi)  

_________________________________
(Sifarişçinin adı, soyadı)

 _________________ 
             (imza)
                                                                               
                                                                                           M.Y.


	Azərbaycan  Respublikasının Maliyyə Nazirliyi yanında 
Dövlət Xəzinədarlıq Agentliyinin 
direktor müavini


                                  ________________Rüfət Oruclu 
             (imza)

                                                                                M.Y.

